
Ўзбекистон таълим тизимига замонавий ўқитиш технологияларини 

жорий этиш, ўқувчиларда билиш ва ижодий қобилиятларни ривожлантириш  

таълим ислоҳотларининг асосини ташкил этади. Маълумки, мустақил 

фикрловчи, ақлан етук, руҳан тетик, маънан баркамол  шахсни тарбиялаш 

ғояси инсониятнинг пайдо бўлиши давридан бошланган бўлиб, у шу даврлар 

оралиғида босқичма-босқич ривожланиб келмоқда. Таълим тушунчаси билим 

бериш, малака ва кўникмаларни ҳосил қилиш жараёни сифатида намоён 

бўлади. Таълим жараёни кўплаб билимлар ўзлаштирилиши ва ана шу 

жараёнда тарбия амалга оширилишини таъминлайди. Таълим инсонни 

ҳаётга, меҳнатга, ижтимоий муҳитга тайёрлашнинг асосий воситасидир. 

Мамлакатимизда мустақилликнинг дастлабки йилларидан бошлаб 

таълим жараёнига эътибор кучайтирилди. Таълим тизимини ривожлантириш 

давлат сиёсати даражасига кўтарилди. Ўзбекистоннинг келажаги 

ҳисобланмиш ёш авлоднинг жаҳон андозаларига мос равишда замонавий 

билим ва касб-ҳунарларни эгаллашлари, ўзларида мавжуд қобилиятлар, 

билим, кўникма ва интеллектуал салоҳиятларини ривожлантириш ҳамда 

юзага чиқаришлари борасида кўплаб ишлар амалга оширилмоқда. 

Юртимизда илм-фан, таълим  соҳасини  ривожлантириш  бўйича самарали 

ишлар олиб борилмоқда. 

Айнан мана шу ишларнинг асоси сифатида 1997-йил қабул қилинган 

“Таълим тўғрисида”ги (янги таҳрирда 2020 йилда қабул қилинган) қонунга 

эътибор қаратайлик. Ушбу қонун Республикамизда таълимнинг вазифаси, 

таълимнинг ўрни, таълим бўйича чет эл давлатлари билан ҳамкорлик қилиш, 

таълим муассасалари  учун янги  ўқув режаларини ишлаб чиқиш, таълим 

тизимида янгиликлар яратиш каби кўплаб соҳаларда янги қадамларни юзага 

келтирди. Мамлакатимиз  Президенти Шавкат Мирзиёевнинг таълимни 

ташкил этиш, илм-фан, таълим тизими  борасида қаратаётган эътиборлари, 

амалга ошираётган ислоҳотлари ёш авлоднинг келажакка интилиши, ишонч 

кўзи билан қарашга катта асос бўлмоқда. Шавкат Мирзиёевнинг 2017-йил 7-

февралда қабул қилинган “Ўзбекистон Республикасини янада  

ривожлантириш бўйича  Ҳаракатлар стратегияси тўғрисида”ги Фармонига 

асосан илм-фан ва таълим соҳаларини ривожлантириш борасида кўплаб 

вазифалар белгиланган. Ушбу стратегияда янги таълим муассасаларини  

бунёд этиш,  капитал  таъмирлаш, лабаротория  ва замонавий ўқув  

жиҳозлари,  компьютер  техникаси, ўқув материаллари билан таъминлаш 

назарда тутилган. Таълим тизими соҳасида Олий таълимга, уни 

ривожлантиришга  катта эътибор  қаратилган. Хусусан, 2017-2021- йилларда 

Олий таълим тизимини тубдан такомиллаштириш дастури ишлаб чиқилгани 

ҳам Олий ўқув юртлари ваколатларини  кенгайтиришга  хизмат қилди, десак, 

адашмаймиз. Демак, биз таълим тушунчасини билимларнинг 

ўзлаштирилиши, натижада эгалланган билимларнинг ҳаётга, ижтимоий 

муҳитга мослашишга хизмат қилиши сифатида тушунтириб ўтдик.  

 Таълим-тарбия воситаси эса ғайритабиий кучга эга деб, тасаввур 

қилинган нарса ва ҳодисалардан иборат бўлган. 

Мустақил фикрловчи, ижодкор шахсни тарбиялаш бўйича бугунги 

кунда таълим-тарбия тизимидаги ўрнига келганда, айрим анъанавий дарс 

шаклини сақлаб қолган ҳолда, унга турли-туман таълим олувчилар 

фаолиятини фаоллаштирувчи, ўқувчиларни мустақил фикрлашга ундовчи 

интерфаол таълим методлари билан бойитиш мақсадга мувофиқдир. Таълим 

олувчиларни мустақил фикрлашга ундовчи интерфаол таълим 

методларининг педагогик-психологик моҳияти шундаки, оддий мунозарада 

баҳслашувчилар кўпроқ онгли, асосли фикрларни баён этишга ҳаракат 

қиладилар ва мустақил фаолият юритиш натижасида таълим олувчи шахсида 

ижодкорлик хислатлари шаклланади. Умумтаълим мактаблари, акдемик 

лицей ва касб-ҳунар коллежларида ижтимоий-гуманитар фанларини 

ўқитишда ўқувчиларнинг билиш ва ижодий фаоллигини оширишнинг 

педагогик-психологик усуллари ҳақидаги фикр-мулоҳазаларни ўз ичига 

олган. 

Шунингдек, дарс жараёнини оқилона ташкил этиш, таълим берувчи 

томонидан таълим олувчиларнинг қизиқишини орттириб, уларнинг таълим 

жараёнидаги фаоллиги муттасил рағбатлантирилиб турилиши, ўқув 

материалини кичик-кичик бўлакларга бўлиб, уларнинг мазмунини очишда 

турли хил замонавий таълим технологияларидан фойдаланиш ва таълим 

олувчиларни амалий машқларни мустақил бажаришга ундаш талаб этилади. 

П.Я.Гальперин назариясига мувофиқ, ўқитувчининг роли тахминан 

қуйидагича бўлади: болалар ўзлаштириши керак бўлган материал 

порциясини ажратиб олиб, ўқитувчи, болаларнинг айнан қандай иши бу 

материалга мослигини ўйлаб олади. Дастлабки таништириш босқичининг 

асосий мақсади – ўқувчиларни керакли ишни мустақил бажаришга тайёрлаш 

ва бундай ишни дарҳол ташкил этишдир. Анъанавий педагогика нуқтаи-

назаридан вазиятғалати кўринади – болалар ҳали ҳеч нимани билишмайди, 

аммо янги билимлар билан ишлашлари керак. П.Я.Гальпериннинг ўзи бундай 

тавсифлайди: “Боланинг интеллектуал имкониятлари муаммоси масаласида 

ва саъй-ҳаракатлар методларида аниқ ва ишончли ориентирланиш ҳал 

қилувчи бўлмаса ҳам муҳим аҳамият касб этади. Ориентирлаш карталарида 

ориентирлар аниқ ва барқарор ифодаланган бўлса, бола уларни  уларни 

ишонч билан излайди”. 

Муваффақиятли ўзлаштиришнинг 80% и ориентирлашнинг қанчалик 

тўғри ва яхши амалга оширилишига боғлиқ. 

Ўқувчиларнинг билиш, ижодий фаолиятини фаоллаштиришнинг 

психололгик  технологиясини  билишлари ва билимларни интеграциялаш 

усули билан эгаллаши, билимдон ва ижодий фикрлайдиган, мавжуд 

шароитларни, ҳар томонлама баҳолашни назарда тутадиган қарорлар қабул 

қилишга ўргатиш, илмий билимларни трансляциялаш ва педагогик методлар 

тизимига киритиш учун таҳлил қилиш, шунингдек, ўқувчиларни билан 

коммуникация усулларига ўргатиш чоғида ўзлаштирилиши лозим. 

Индивидуал ёндашув ҳамма ҳолларда ҳам чуқур илмий мазмун асосида 

ташкил этилганида самарали натижа беришлигини унутмаслик керак. Айни 

шу ўқувчи билан мулоқот жараёнида ўқитувчи унинг билимларини 

баҳолайди ва билиш жараёнини керакли йўлга солади. Ўқитишни 

индивидуаллаштириш, бир томондан, ўз шахсий таълим олиш йўлини 

танлаш имконияти, иккинчи томондан, ўқитувчининг ўқувчи билан махсус 

мулоқот шаклидир, ўқитишнинг табақалаштирилиши ўқув фаолиятининг 

ижодий стилини ривожлантиради, ўқувчини ўқув жараёни объектидан 

субъектига айлантиради. 

Юқорида баён қилинган фикрларга асосан, равшанки, билиш жараёни 

бирор компонентлар (эндиликда тадқиқ қилинган ёки ҳали ўрганилмаган) 

тўпламини ўз ичига олган  тизимдир. Бу тизимнинг структураси ва амал 

қилиш механизмини билган ҳолдагина уни бошқариш мумкин 

бўлади.Айтилган фикрларга асосан, кўрсатилган вазифани ҳал этиш учун 

ўқитиш технологиясига тайёрлаш учун уни ишлаб чиқиш ва амалга ошириш 

мақсадга мувофиқ деб ҳисоблаймиз. Шундай қилиб, қобилиятларни 

аниқлашнинг энг тўғри йўли – бу ўқувчиларнинг ўқув жараёнидаги 

муваффақиятлари динамикасини аниқлашдир. 

ХУЛОСАМ шундан иборатки, Юқорида баён қилинган фикрлардан шу 

нарса келиб чиқадики, билиш жараёнининг самарадорлигини таъминловчи 

зарурий омил назарий (психологик-педагогик) асослар ва уларнинг амалий 

рўёбга чиқарилишини ўқувчиларнинг фаол ва самарали билиш фаолиятини, 

уларнинг интеллектуал, касбий ва ижодий қобилиятларини 

ривожлантирилишини таъминловчи ўқитиш методлари ва шаклларининг 

бирлиги каби тушуниладиган ўқитиш технологиясидан 

фойдаланишдир.Шуни ҳисобга олиш керакки, ўқитиш жараёнида бир 

функцияларнинг ривожланиши бошқаларининг ҳам ривожланишига ёрдам 

беради, бу эса умуман шахснинг интеллекти ва психикасининг 

ривожланишига олиб келади. 

